
نابیناكان

گوڵان: كۆمەڵایەتی

نابینایەك:

كەسایەتییەكی ئەكادیمی: 

نابینایانیش دەتوانن بڕوانامەی 
بەرز لە ئاستی دكتۆرا بەدەست 

بێنن، بەڵام حكومەت ئاسانكاری 
بۆ نەكردوون

بە كردنەوەی ئامادەیی نابینایان 
دەتوانین بەشێكی زۆر لە 

گەنجانی نابینا بنێرینە زانكۆ و 
پەیمانگەكان و بیانكەینە كەسی 

بەرهەمهێن و بەتوانا

خاوەن پێداویس������تییە تایبەتەكان وەك چینێكی گرنگی 
كۆمەڵگە دەیانەوێت جێدەس������تیان دیار بێت و تەنانەت 
ببنە بەش������ێك لە پێگەیاندنی جومگە س������ەرەكییەكانی 
ژیان، بۆ ئ������ەوەش خوازی������ارن قۆناغەكانی خوێندن تا 
ئاستی خوێندنی باڵا تەواو بكەن، بەتایبەتی نابینایان 
لە ئێستادا داواكارن ئاسانكارییان بۆ بكرێ، بۆ ئەوەی 
بە وەرگرتنی بڕوانامەی ب������ەرز بتوانن زیاتر خزمەتی 

خۆیان و كۆمەڵگەكەیان بكەن. 

گرنگە ئامادەییەكی تایبەت بە نابیناكان بكرێتەوە
محەمەد رەسووڵ گەنجێكی نابینایە و قوتابی زانكۆیە 
لە كۆلێژی ئاداب و وەك خۆی باس������یكرد، بەهاوكاری 
چەند كەس������ێك ل������ە هەوڵ������ی كردن������ەوەی ئامادەیی 
نابینایاندای������ە. ئەو وەك خاوەن������ی بیرۆكەی كردنەوەی 
ئامادەیی نابینایان باسی ئەوە دەكات كە بەشێكی هەرە 
زۆری قوتابیان������ی نابین������ا دوای تەواوكردنی قۆناغی 
نۆیەم������ی بنەڕەتی واز لە خوێن������دن دەهێنن. لە بارەی 
هۆكارەكەشی گوتی: »ئێمەی نابینا رووبەڕووی زۆر 
گرفت و كێش������ەی جیاواز دەبینەوە، رەنگە سەرەكیتریان 
ل������ەدوای چوونم������ان بۆ ناوچاوس������اغان ل������ە قۆناغی 
ئامادەیی دەستپێبكات، چونكە زۆربەی قوتابیەكان لە 
قۆناغی ئامادەیی هەرزەكارن و نازانن مامەڵە لەگەڵ 
نابیناكاندا بكەن، گەنجێكی ئاس������ایی كە پەروەردەی 
كۆمەڵگەیەكی نەریتییە ل������ە ئامادەیی چۆن دەتوانێت 

حكومەتی هەرێمی كوردستان لەچەند ساڵی رابردوودا 
كاری زۆری بۆ خزمەتكردن بە خاوەن پێداویستییە 
تایبەتەكان ئەنجامداوە، وەك زیادكردنی مووچە و 

دامەزراندنیان و هاوكاریكردنی سەرجەم خاوەن پێداویستی 
تایبەتەكان، بەڵام بایەخ نەدان بە سەنتەرەكانی پێگەیاندن 

بۆ نابیناكان، وایكردووە هەتا ئێستا نەیانتوانیوە ئەو 
ئاواتەیان بەدی بێنن كە بتوانن ببنە خاوەن بڕوانامەی 

بەرز. گلەییشیان لەوە هەیە كە لە هەولێر وەك پایتەختی 
هەرێمی كوردستان تەنیا قۆناغی بنەڕەتی بۆ خوێندنی 

نابیناكان هەیەو دواتر دەبێت بۆ درێژەدان بە خوێندن 
تێكەڵ بە قوتابیانی ئاسایی ببن، كە ئەوەش ئاریشەی 

زۆریان بۆ دروست دەكات. لەم راپۆرتەی )گوڵان(
دا كێشە و گرفت و داوكارییەكانی گەنجانی نابینا 

دەخەینەڕوو.

مامەڵ������ە لەگەڵ كەس������ێكی نابینا بكات ك������ە دەبێتە 
هاوپۆلی؟ بۆیە باشترین چارەسەر ئەوەیە ئامادەییەكی 

تایبەت بە نابیناكان بكرێتەوە«.

نابینا تەنیا بە سیستەمی برایل  دەتوانێت بخوێنێت
محەمەد جەختی لەوە كردەوە كە قوتابییە نابیناكان لە 
رووی وانەكانی خوێندنیشەوە تووشی چەندین گرفتێك 
دەبن، لەوانە: شارەزا نەبوونی مامۆستاكانی قوتابخانە 
ئاساییەكان س������ەبارەت بە باتەكانی نابینا، چونكە وەك 
دەزانین نابینا پێویس������تە بە سیستەمی برایل و ئەباكۆ 
و دەنگی هەیە بخوێنێت، لە قوتابخانە ئاس������اییەكاندا 
سیس������تەمی برایل و ئەباكۆ زۆر پەراوێز خراوە و كەس 
كاری لەسەر ناكات و هەر نییە، هیچ مامۆستایەكیش 
شارەزایی لەسەر ئەم سیستەمە نییە، هەروەها ناكرێت لە 
پۆلێك 25 قوتابی ئاسایی بە شێوازێك بخوێنن و تەنیا 
یەك قوتابی نابیناش بە شێوازی برایل بخوێنێت، ئەمە 
بێجگە لەوەی كە بەدرێژی نۆ س������اڵ قۆتابی نابینا بە 

برایل دەخوێنێت. 
هاوار محەمەد یەكێكە ل������ەو قوتابییە نابینایانەی كە 
بەهۆی نەبوون������ی ئامادەيی تایبەت بە نابینایان وازی 
لەخوێن������دن هێناوە، ئەو ب������ە نیگەرانییەوە دەڵێت: »من 
ئ������ارەزووم دەكرد، س������ەرجەم قۆناغەكانی خوێندن تەواو 
بكەم، بەڵام بەهۆی نەبوون������ی ئامادەییەوە ناچار بووم 

واز لە خوێندن بهێنم«.
 ه������اوار هێما بۆ دەكات ك������ە پەیمانگەی رووناكی بۆ 
نابینایان هەتا قۆناغی ن������ۆی بنەڕەتی هەیە و دوای 
ئەم قۆناغە نابین������اكان ناچار دەبن كە بچنە ئامادەییە 
ئاس������اییەكان، لەوێش لەبەرئەوەی سیستەمەكەی زۆر 
جیاوازە، وەك پێویست سوود لە وانەكان نابینن. جەختی 

ئاس������تەمە  لەوەش كردەوە كە »زۆر 
نابین������ا بتوانێ������ت ل������ە ئامادەییە 
ئاس������اییەكاندا درێژە ب������ە خوێندن 

بدات«.
موئەیەد كەیفی و سۆران حەسەن، 
دوو نابین������ای دیكە بوون كە وەك 
خۆیان  هاوشێوەی  نابینای  سەدان 
ئامادەیی  كردنەوەی  پێش������نیاری 
تایبەت ب������ە نابینایان دەكرد، ئەوان 
س������وور بوون لە س������ەر ئ������ەوەی كە 
»نابینایانی������ش دەتوانن بڕوانامەی 
بەرز لە ئاس������تی دكتۆرا بەدەس������ت 
بێنن، بەڵام حكومەت ئاس������انكاری 
بۆ نەك������ردوون«. هەر ل������ەو بارەیەوە 

سۆران گوتی: »حكومەت كار ناكات بۆ ئەوەی تاكی 
بەتوانای نابینا دروس������ت بكات، كە سوودیان بۆ خۆیان 
و بۆ كۆمەڵگەش زیاتر بێت«. بە پێویستیش������ی زانی 
هەر چی زووە سەنتەر و ئامادەیی تایبەت بە نابیناكان 
بكرێتەوە و گرنگی زیاتر بە نابینایان بدرێت بۆ ئەوەی 

تواناكانیان بەدەر بخەن.
دواتر گوڤاری )گوڵان( پرسیاری ئاراستەی سەرۆكی 
كۆمەڵ������ەی كورت������ە باڵایانی كوردستان)دڵش������اد قادر 
خۆش������ناو( كردو ئەویش لە دەس������تپێكی قس������ەكانیدا 
دەستخوش������ی لە حكومەتی هەرێمی كوردس������تان كرد 
بۆ ئ������ەو پڕۆژانەی كە بۆ خاوەن پێداویس������تی تایبەت 
ئەنجامی������ان داوە، وەك زیادكردنی مووچە و دامەزراندن 
و ئاس������انكاریكردن بۆ خوێندن و راهێنانیان. گوتیشی: 
»ئێمە پێمان باشە حكومەت نەخشە بۆ ئایندەی خاوەن 
پێداویستی تایبەت بكێش������ێت، بە كردنەوەی سەنتەری 
ش������یاندنی خاوەن پێداویستی تایبەت بەشێوەیەك كە ئەو 
سەنتەرانە بتوانێت كەس������انی كارامە و بەتوانا دروست 
ب������كات، واتا ئەركی حكومەتە هەوڵ������ی ئەوە بدات كە 
كەسی خاوەن پێداویستی تایبەت خۆی پشت بە خۆی 
ببەس������تێت، چونكە ئەگەر خاوەن پێداویس������تی تایبەت 
سەنتەری شیاندنی پێشكەوتووی هەبێت، ئەوا كەسی زۆر 
بەتوانای لێدەردەچێت و دەتوانێت خزمەت بە كۆمەڵگە 
بكات«. هەروەها گوتی: )ئەو سەنتەرانەی كە ئێستا 
كاردەكەن لەسەر سیستەمی پەیمانگە دامەزراون و تەنیا 
گرنگ������ی بە لایەنی فێركاری دەدەن، هەرچەندە لایەنی 
فێركاریش گرنگە ب������ەڵام ئەوەی لەوە گرنگترە، ئەوەیە 
كە پێویس������تە ئەركی ئەم پەیمانگە و س������ەنتەرانە لەوە 
فراوانتر بێت كە تەنیا لایەنی فێركاری بگرێتە ئەستۆ، 

مامۆستایەكی نابینایان: 

سەرۆكی كۆمەڵەی كورتەباڵایان: 

توێژەرێك:

پەیمانگەی رووناكی نابینایانی 
بنەڕەتیمان هەیە، دەتوانرێت 
ئێواران بۆ خوێندنی ئامادەیی 
بەكار بێت

مافی هەموو دایك و باوكێكی 
كەمئەندامە كە منداڵەكەی لە 
بەیانییەوە هەتا ئێوارە لە 
پەیمانگە، یان سەنتەرەكانی 
راهێنان دابنێت، بۆ ئەوەی بە 
باشی پەروەردە بكرێن

سیستەمی ئەم سەنتەر و 
پەیمانگەیانە زۆر تەقلیدین و 
پێویستە سەر لە نوێ گۆڕانكاری 
لە سیستەم و پڕۆگرامیاندا 
بكرێت

بەڵكو دەبێت گرنگ������ی بە هەموو لایەنەكان بدرێت، بۆ 
ئەوەی بتوانرێت كەس������ێكی بەتوان������ا بەرهەم بێت، كە 
بتوانێت داهاتێكی سەربەخۆ بۆخۆی دابین بكات، بەڵام 
سیستەمی ئەم س������ەنتەر و پەیمانگەیانە زۆر تەقلیدین 
و پێویس������تە س������ەر لە نوێ گۆڕانكاری لە سیستەم و 
پڕۆگرامیان������دا بكرێ������ت، بۆ ئەوەی هەم������ووان بتوانن 
س������وودی لێ وەربگرن، هەروەها دەوامی ئەم پەیمانگەو 
سەنتەرانە زۆر كەمە و پێویس������تە كاتی دەوامكردنیان 
زیاتر بكرێ������ت، چونكە مافی هەموو دایك و باوكێكی 
كەمئەندامە كە منداڵەكەی لە بەیانییەوە هەتا ئێوارە لە 
پەیمانگە، یان سەنتەرەكانی راهێنان دابنێت، بۆ ئەوەی 
بە باش������ی پەروەردە بكرێن، بەتایبەتی منداڵانی ئۆتیزم 
و بیركۆڵان و نابینایان، پێویستیان بەكاتی زۆرتر هەیە 
بۆ ئەوەی فێری بابەتە جۆربەجۆرەكان بكرێن، هەروەها 
ئەگ������ەر منداڵی كەمئەندام لە بەیانییەوە هەتا ئێوارە لە 
پەیمانگ������ە مایەوە، ئەوكات دایك و باوكیش������ی كەمێك 

ماندووبوونیان دەڕەوێتەوە«.
مەی������ادە نەجاڕ هەڵگ������ری بڕوانامەی ماجس������ترە لە 
بواری كارگێڕیی تەكنەل������ۆژی، ئەو رای وایە یەكێك 
لەس������ەرەكیترین هەنگاوەكان������ی بەهێزكردنی تاكەكەس 
خۆی ل������ەوە دەبینێت������ەوە كە چۆن تاك لە كەس������ێكی 
بەكاربەرەوە بكرێتە كەس������ێكی بەرهەمهێن، گوتیشی: 

»من بەه������ۆی ئەو توێژینەوە 

و بەدواداچوونان������ەی كە لەس������ەر سیس������تەمی زانكۆ 
جیهانییەكان كردوومە، گەیشتوومەتە ئەو راستییە كە 
پێویستە كار لەسەر ئەوە بكرێت كەسی بەرهەمهێن دروست 
بكەین، ئەوەش لەدیوێكی تردا لەگەڵ ئەو خاڵەدا كۆكە 
كە بە كردنەوەی ئامادەیی نابینایان دەتوانین بەش������ێكی 
زۆر ل������ە گەنجانی نابینا بنێرینە زانكۆ و پەیمانگەكان 

و بیانكەینە كەسی بەرهەمهێن و بەتوانا«. 
پێگەیاندنی  كە  خستەڕوو  ئەوەشی 

هۆی  دەبێتە  نابینا  كەس������ێكی 
ئەوەی كە وەك مرۆڤی ئاسایی 
بتوانێ������ت بەرهەمی هەبێت و 
بەوەش س������وودی بۆ خۆی و 

كۆمەڵگەش زیاتر دەبێت. 



ژمارە )995(  522014/9/29

تی
ڵایە
مە
كۆ

ژمارە )995(  522014/9/29

تی
ڵایە
مە
كۆ



53 ژمارە )995(  2014/9/29

تی
ڵایە
مە
كۆ

لە كۆمەڵگەی مرۆڤایەتیدا زۆرجار راهاتن لەس������ەر خووی ناشایس������تە و خراپ، كارەسات 
و ماڵوێرانی ب������ەدوای خۆیدا دەهێنێت، قوماركردنیش وەك هەر دیاردەیەك لە دیاردە 
نەرێنییەكانی كۆمەڵگە، لێوانلێوە لەمەینەتی و دەردەس������ەری، دەروونناسانیش 
رایانوایە، خووگرتن بە قومار جگە لە بەهەدەردانی س������امان، هۆكارێكیشە 
بۆ دابڕان لەكۆمەڵ و گەیش������تن بە چارەنووس������ێكی چاوەڕواننەكراو. 
تەنانەت جاری وا هەیە قومارچی بەهۆی قەرزارییەوە، كۆتایی بە 

ژیانی خۆی دەهێنێت.

قومار گەمەیەكی مەترسیدار 
دۆڕاندنی ژیانیشی   

    لێدەكەوێتەوە

قوربانییەكانی قومار كەم نین
ئەوان������ەی قوم������ار دەكەن، بە قس������ەی 
خۆیان ئال������وودەی دەبن و ناتوانن وازی 
لێبهێنن، بەڵام كەسانی خاوەن ئیرادە و 
بەویژدانیش ك������ە وازیان لە قوماركردن 
هێناوە و بەخۆداچوونەوەیان كردووە كەم 
نین. ئەوانەی بە ئیرادەوە بۆ هەمیشە 
ماڵئاوایی لە مێزەكانی قومار دەكەن 
و بۆ باوەشی گەرمی خێزانەكانیان 
دەگەڕێنەوە، هیچی������ان لەو بڕیارە 
مرۆپەس������ەندەیان  و  دروس������ت 
پەش������یمان نین، لە ب������ەر ئەوەی 
ت������ام و چێژی راس������تەقینەی 
مرۆڤایەتیی������ان  بەهاكان������ی 
چێش������تووە و زیات������ر ب������ە 
خێزان������ی خۆی������ان پابەند 
قوربانییەكانی  ب������وون. 
نین،  ك������ەم  قوم������ار 
ن  رچیی������ەكا قوما
ل������ەوەی  جگە 
ێك������ی  ر د غە
لە  گەورە 

خێزانەكەیان دەن، زۆر جار خۆیانیش دەگەنە بنبەس������تێك كە بە هیچ 
شێوەیەك ناتوانن خۆی لێ رزگار بكەن.

پیاوێك بەهۆی قەرزی قومارەوە كۆتایی بە ژیانی دەهێنێ
یەكدووس������اڵ لەمەوب������ەر ل������ە گەڕەكی)بەهار( ی ش������اری هەولێر 
پیاوێك������ی تەمەن 37 س������اڵ لە نێو ماڵەكەی خۆی������دا بە دەمانچە 
گوللەیەكی ئاراس������تەی سەری كردو كۆتایی بە ژیانی خۆی هێنا. 
ئەوە بەسەرهاتێكی راستەقینەیە كە زانیارییەكانی لە بەڕێوەبەرایەتی 
نەهێش������تنی تاوان وەرگیراوە. بە وتەی بەڕێوەبەرایەتی نەهێش������تنی 
تاوان، ئ������ەو پیاوە بەهۆی قوماركردنەوە پارەیەكی زۆر قەرزدار بووە، 
واتا ه������ەر پارەی قەرز كردووە و لە قومارك������ردن دۆڕاندوویەتی، لە 
كاتێك������دا ناوبراو كرێكار بووە و رۆژێ كاری هەبووە و دە رۆژ بێكار 
بووە، دوای ئەوەی هەمیش������ە لە قومار دۆڕاو بووە و قەرزەكانیشی 
بەسەر یەكدا كەڵەكە دەبن، لەبری خۆچاككردن بە خۆدزینەوەیەك لە 
واقیعە تاڵەكان پەنا بۆ خۆكوشتن دەبات و پێیوابوو كە چارەسەركردنی 
هەڵە بە هەڵەیەكی لەو گەورەترە لە قەیرانەكان دەربازی دەكات، بەڵام 
ئایا بەو كارە هەڵە و ناڕەوایە هاوس������ەر و منداڵەكانی نەداوەتە دەست 
قەدەرێكی نادیار؟ كاتێك پیاوێك بەو جۆرە كۆتایی بە ژیانی خۆی 
بهێنێ و لە جیاتی س������ەروەت و سامانیش، قەرزێكی زۆر بە میرات 
بۆ خێزانەكەی بەجێ بهێڵێت، ئایا چارەنووس������ی ئەو خێزانە تا چەند 

پڕمەینەت و چەرمەسەری دەبێت؟
قوماركەر پێگەی خێزانی لەق دەكات

هێمن عومەر س������اڵح، توێژەری كۆمەڵایەتییەو كەسی قومارچی بە 
»كەس������ێكی نەخۆش« لەڕووی كۆمەڵایەتیی������ەوە دەزانێ و دەڵێت: 

»ئەو كەس������انە چێژ لە كارەكە وەردەگرن كە یارمەتیدەرە بۆ 
ن������ی  ردا خودی خۆیان، بێگومان ئازا

ئەو كەس������ەی لە قومار دەیدۆڕێنێ كاریگەرییەكی گەورە لەس������ەر 
دەروونی دروس������ت دەكات، جگە لەوەی كەس������ی قوماركەر لە رووی 
پەیوەندییە كۆمەڵایەتییەكانەوە بێهۆش������ە، وەك چ������ۆن هەرزەكارێك 
دەكەوێتە پەیوەندییەكی سۆزداری و لە حاڵەتی ناهۆشیاریدا دەژی، 
ئەو كەسەش ئاوا كەسێكی دابڕاوە لەكۆمەڵگە و سەرجەم پەیوەندییە 
كۆمەڵایەتییەكانی تێكدەشكێت، تەنانەت لە رووی كۆمەڵایەتییەوە 
پێگ������ەی خێزانی لەق دەكات، بۆیە دەكرێ بڵێین كەس������ی قوماركەر 
كەس������ێكی دۆڕاوی كۆمەڵایەتیی������ە، تەنان������ەت ل������ەڕووی پێگەی 
كۆمەڵایەتییەوە بە كەسێكی س������ووك سەیر دەكرێ، ئەوەش وادەكات 
ئەو كەس������ە بەردەوام هەس������ت بەكەمی خۆی لەناو كۆمەڵگە بكات، 
ئەوەش ل������ەڕووی دەروونی و كۆمەڵایەتییەوە كاریگەری لەس������ەری 
دروست دەكات بۆیە خۆی لە پەیوەندییە كۆمەڵایەتییەكان دەدزێتەوە 
و واهەس������ت دەكات هەموو كەس دەزانن كە ش������ەو چەندی بردۆتەوە 
و چەن������دی دۆڕاندووە«. ئەو كۆمەڵناس������ە جەخت������ی لەوەش كردەوە 
كە »زۆرجار بینراوە كەس������ی قوماركەر لەس������ەر مێزی قومار شتە 
پیرۆزەكانی دۆڕان������دووە، لەوانە: خانوو، ناوماڵەكەی تا دەگاتە كچ 
و هاوس������ەرەكەی، جگە لەوەش ئەگەر ماڵ و منداڵەكەی لەس������ەر 
مێزیش نەدۆڕێنێ، ئەوا لەڕووی كۆمەڵایەتییەوە فەش������ەل دەهێنێ، 
بۆیە زۆربەی قوماركەرەكان لە هاوسەرەكانیان جیا دەبنەوەو زۆربەی 

ئەو كەسانە بە تەنیا و گۆشەگیری ژیان بەسەر دەبەن«.
قوماركردن وا لەكەسی قوماركار دەكات سروشتێكی هەلپەرستانەی 

هەبێت
قومار. گەمەیەكی مەترس������یدارە كە هەندێكجار 
و  ش������تەكان  هەموو  دۆڕاندنی 
تەنان������ەت كۆتایی 
هاتن بە 

ژیانیشی لێدەكەوێتەوە. زۆر جار بیستراوە، كە كەسانێك لە سەر مێزی 
قومار هەموو ش������تێكی خۆیان دۆڕاندووە، تەنانەت پیاوی وا هەبووە 
كیژە بنجەرگەكەی دۆڕاندووە و لەم دواییانەشدا رووداوی لەو جۆرە 
رووی دا، كە پیاوێك دوای ئەوەی كچەكەی لە قومار دۆڕاند، دوو 
هاوڕێی قوماری، كچەكەیان بە زۆر پەلكێش كردو دەس������تدرێژییان 

كردەسەری.
بابان حەمە پسپۆڕی كۆمەڵایەتی و دەروونی، بە پێویستی دەزانێت 
پێش هەموو ش������تێك سروشتی قومار كردنەكە، جۆرێتی و چەندێتی 
قومارەكە و ئاس������تی خووگیری كەسی قوماركار بزانرێت، ئەوەش بە 
پێش������مەرج دەزانێت، بۆ ئەوەی بتوانرێت شیكارییەكی دەروونییانەی 
وردی بۆبكرێت، گوتیشی: »بەشێوەیەكی گشتی كەسی قوماركار، 
بەتایبەت ئەوان������ەی بەم دیاردەیەوە خووگیری بەردەوامن، لەزۆربەی 
بارەكاندا لە نائارامی دەروونی بەردەوامدان، سروشتی قوماركردنیش 
وا لەكەس������ی قوماركار دەكات سروش������تێكی هەلپەرستانەی هەبێت 
و بەردەوامی������ش حاڵەت������ی هەڵپ������ەو راوكردنی پ������ارە وای لێدەكات 

كەسایەتییەكی جێگیر و دەروون ئارامی نەبێت«.
قوماركار ئەوەی كە هەشیەتی هی خۆی نییە

بابان حەمە ئاماژە بە پەندێكی باوی كوردی لەسەر قومار و كەسی 
قوم������اركار دەكات كە دەڵێت: )قوماركار ئەوەی كە هەش������یەتی هی 
خۆی نییە(، گوتیشی: »ئەو پەندە زۆر زانستییە، چونكە سروشتی 
قومار، ئیدی لە یاری )لۆت������ۆ( بیگرە هەتا یاری )وەرەق و پۆكەر 
یانەس������یب و… هتد(، دەگەڕێتەوە بۆ یاریكردن بە ئەگەرەكان، واتە 
هەمیشە تۆ لە ئەگەری دۆڕاندندایت و بەهەمان ئەگەر كە سروشت  
و جۆرایەتی قومارەكە قەبارەی ئەگەرەكە دیاری دەكات، لە ئەگەری 
بردنەوەدایت، بۆیە هەمیشە كەسی خووگیر بە قومارەوە، یان راستتر 
كەس������ی قوماركار، ژیانی لەنێو ئەگەرەكان������دا دابەش بووە، هەردوو 
ئەگەرەك������ەش كە یەكەمیان بردنەوەیەو دڵخۆش������كارەو دووەمیش������یان 
دۆڕاندنە و خەمگینكارە، كەوادەكات دەروونی كەس������ی قوماركار 

لەدۆخێكی جێگیرو نۆرماڵ و ئارامدا نەهێڵێتەوە«. 
ئابووریناس خورشید دۆسكی گرەوكردن، یان قومار بۆ 
پ������ەروەردە و باری ئابووری تاكەكەس دەگێڕێتەوە و 
ئاماژە بەوە دەكات كە گرەوكردن، یان قومار لە 
نێ������وان دوو كەس، یان زیاتر دەكرێت، كە لەو 
نێوانەدا كەس������ێك براوە دەبێت، بە نرخێكی 
دیاریكراو و كەسی بەرامبەر دەدۆڕێت بە 
هەمان نرخ، گوتیشی: »ئەوەش كاریگەری 
راستەوخۆی لە سەر باری ئابووری خێزان 
دەبێت، چونكە لە حاڵەتی دۆڕان، خێزان 
بەرەو داڕمانی ئابووری دەچێت، بێجگە 
لە زیانی كۆمەڵایەتی كە زوربەی كات 
بە جیابوون������ەوەی خێزانی كۆتایی دێت، 
لەبەر ئەوەی كەسەكە لە سەر پیشەكەی 
بەردەوام دەبێت و دۆڕاندنەكانیشی دەبێتە 
خێزان  ئابووریی  هەڵوەش������اندنەوی  هۆی 
لە لایەنی مادییەوە و ئەوەش ش������یرازەی 

خێزانی دەشێوێنێت«.

كۆمەڵناسێك:

دەروونناسێك:

زۆرجار كەسی قوماركەر لەسەر 
مێزی قومار شتە پیرۆزەكانی 

خۆی دۆڕاندووە

ژیانی قوماركەر لەنێو 
ئەگەرەكاندا دابەش بووە بۆیە 
هەمیشە لە دۆخێكی نۆرماڵ و 

ئارامدا نین

